
O REXIME LEGAL DA IMPOSICION E CAMBIO DO NOME
E DOS APELIDOS

Lufs Villares Naveira

Introducién

Como se estd a pofier de manifesto neste Congreso, a antroponimia conforma
un dos elementos mdis interesantes da riqueza dunha lingua, non en van designa rea-
lidades, neste caso humanas, tan diferentes coma cada un de nds, que constituimos
un mundo, e nela reflictese asemade, a configuracién dun pobo; as stias crenzas, os
seus valores, deixan fondas pegadas neste eido. Xa que logo, un campo tan impor-
tante coma o nome ¢ apelidos non poderfa pasar desapercibido para o Dereito; mdis
ao contrario, conforma a primeira e trascendental informacién coa que accedemos
ao Estado Civil das persoas, individualizdindoas tamén no mundo xuridico.

E como a lei ¢ politica, a regulacién legal do réxime do nome e os apelidos corre
parella ao curso politico dos pobos e os Estados. Asi no Estado Espafiol, podemos
ver unha evolucién significativa deste feito; dende as normas da ditadura franquista
que impufan a obriga de consigna-los nomes que vifiesen no santoral catélico, ata
as normas mdis recentes de 1999 que adecdan a lei aos principios democrdticos de
respecto 4 cultura e linguas do Estado e non discriminacién por razén de sexo.

Asf o antigo artigo 54 da Lei de Rexistro Civil (en diante LRC) establecia a nece-
sidade de que os nomes propios dos espafiois se consignaran en casteldn, o cal deno-
ta o valor que un réxime coma o franquista, empefiado na loita por aniquilar a diver-
sidade cultural e lingiifstica existente no Estado lle daba ao tema da antroponimia.
Xa no ano 1977, no decurso da denominada «transicién politica», momento no que
comezan a aflorar as inquedanzas latentes na cidadanfa, a Lei 17/1977 reforma este
artigo, establecendo que «tratdndose de espafiois, os nomes deberdn consignarse nal-
gunha das linguas espafolas», recollendo ademais a posibilidade de que as persoas
puidesen facer o propio cos nomes rexistrados antes da entrada en vigor da lei.

A promulgacién da Constitucién Espafiola de 1978 (en diante CE) co recofie-
cemento expreso da riqueza lingiiistica e cultural de Espafa (art. 3) e a non discri-

minacién por razén de xénero (art. 16 e 39) supord un cambio paulatino nas nor-
mas que regulan o nome e apelidos ata configuralos como hoxe os cofiecemos. Asi
ratificanse por banda do Estado numerosos textos internacionais que supofien com-
promisos no respecto pola antroponimia e a igualdade de xéneros como son, a titu-
lo de exemplo, a Convencién das Naciéns Unidas de 18 de decembro de 1979 (art.
16), o Comité de ministros do Consello de Europa en Resolucién 78/37 ou o
mesmo Tribunal Europeo de Dereitos Humanos, en sentenza do 22 de febreiro de
1994, xurisdicién 4 que Espafia estd vinculada.

Fontes normativas da regulacién de nomes e apelidos

A regulacién legal nesta materia atépase informada fundamentalmente polo dis-
posto no Cédigo Civil (en diante Cc.), na Lei de Rexistro Civil (LRC) e mdis no
Regulamento do Rexistro Civil (en diante RRC) que o desenvolve.

Para efectos expositivos dividiremos o seu contido en relacién ao nome e aos
apelidos, xa que a preocupacién legal por estes é substancialmente diferente.

O Capitulo III da LRC, rubricada «Do nome e apelidos», comeza dicindo que
«as persoas son designadas polo seu nome e apelidos, paterno e materno, que a Lei ampa-
ra fronte a todos» (art. 53). Con este enunciado decldrase a esencialidade do nome
para a individualizacién da persoa no trato xuridico, e dende aqui regilase o seu
contido.

1. O Nome

O precepto que informa o contido e limitaciéns do dereito dos pais ou garda-
dores 4 designacién de nome da menifia ou menifio ¢ o artigo 54 LRC, que comeza
dicindo que «na inscripcién expresarase o nome que se lle d4 ao nacido, se ben non
poderd consignarse mdis dun nome composto nen mdis de dous simples».

O pardgrafo segundo establece unha serie de prohibiciéns absolutas, que fun-
cionan de limites 4 imposicién do nome, que son:

— Os nomes que obxectivamente prexudiquen a persoa. Completando este
precepto o art. 192 RRC di que «se considera que perxudican obxectivamente
a persoa os nomes propios que, por si ou en combinacién cos apelidos,
resultan contrarios ao decoro». Neste sentido a Direccién Xeral de Rexistros e
Notariado (en diante DXRN) en Resolucién de 11/11/1994 ten rexeitado por
este motivo a inscricién de «Xudas», por entender que se trata dun substantivo
comun que denota nome aleivoso e traidor.

— Os diminutivos ou variantes familiares e coloquiais que ainda non acadaran
substantividade propia, polo que se rexeita, por exemplo, a Res. 6/5/1992

DXRN a denominacién «Pepita», por considerala hipocorismo de Marfa Xosé
carente de autonomia deste nome.

— Os que fagan confusa a identificacién da/o meninalo.

— Os que induzan no seu conxunto a erro en canto ao sexo da persoa, polo que a
DXRN interpreta restritivamente que sé se deben excluir se designan
inequivocamente nome de sexo contrario; asf sucedeu en relacién ao nome
de «Olalla» para designar varén.

A cardn destas, o pardgrafo terceiro establece uns limites de cardcter relativo, e

prohibe:
— O nome que xa ostente algiin/ha dos/as irmdns/ds (agds que tivese falecido).

— O mesmo nome dun irmdn traducido a outro idioma. (v.g. Paulo e Pablo).
2. Os Apelidos

A regulacidn sobre os apelidos é mdis complexa, porque entende o Ordenamento
Xuridico que son os datos capitais para a vida xuridica da persoa, a sia verdadeira sin-
gularizacién.

A norma reitora desta materia ¢ o art. 109 Cc., que comeza declarando que «
filiacidn determina os apelidos con arreglo ao disposto na Lei»; de af que a posibilidade
de se impofer un apelido vena determinada polo feito da determinacién legal da
filiacidn, e o resto de opcidns vefian condicionadas por este feito; a Lei ¢ receosa dos
cambios incluso das correccidns porque iso dificulta a persecucién da informacién
do suxeito pola rede xuridica.

Asi as cousas, tres notas caracterizan hoxe este sistema:

— A non discriminacién por razén de sexo 4 hora da imposicién da orde.

— O respecto 4 dignidade da persoa.

— O respecto 4 pluralidade lingiiistica do Estado.

2.1. A orde dos apelidos

Asf en relacién 4 determinacion da orde dos apelidos materno e paterno, o paré-
grafo segundo deste 109 Cc. Di que «se a filiacion estd determinada por ambas linias,
0 pai e a nai de comiin acordo poderdin decidi-la orde de transmisién do seu respectivo
primeiro apelido, antes da inscricion rexistral. Se non se exercita esta opcidn, rexerd o dis-
posto conforme d Lei». Tal lei di no art. 194 RRC que agds esta opcidn, «o primeiro
apelido dun espafiol é o primeiro do pai e o segundo o primeiro persoal da nai, ainda que
sexa estranxeira», sistema que rexe polo tanto subsibiariamente.

Caberfa preguntarse que pasa se non se pofien de acordo os cdnxuxes; neste caso
deberd resolvelo o encargado; malia o silencio do lexislador pareceria que podera
resolver coma se non se optase, ainda que esa decisidon deberia ser motivada e en todo
caso poderia ser recorrida por discriminatoria se non ¢ suficientemente razoada.

Pola sta banda, o propio interesado, cando sexa maior de idade, de conformi-
dade co art. 109 pardgrafo terceiro, «poderd solicitar que se altere a orde dos apelidos»
(tamén art. 55 LRC, pardgrafo terceiro)

2.2. A regularizacién dos apelidos

Con razén dixo Navaza que malia o emprego da expresion «regularizacién dos
apelidos» pola LRC isto non debe levarnos 4 traducién aparente de apelidos, senén
que en aras da correcta depuracién da nosa antroponimia debemos informarnos de
cdl son realmente as formas correctas dos mesmos, e pon como exemplo o caso de
Villamil (que deriva de Guillamil, que 4 sta vez vén de Guillerme, polo que aquela
serfa a sda forma correcta).

Dito isto, varios artigos permiten o cambio/regularizacién de apelidos en dife-
rentes SUpOStos.

Advirtamos que cambio ¢ a substitucién dun apelido por outro, mentres que
regularizacién ¢ a escritura graficamente correcta conforme 4 nosa ortografia e gra-
mdtica ou a depuracién de nomes deturpados.

Asi o0 art. 55 LRC pardgrafo quinto di que «O encargado do Rexistro, a peticidn
do interesado ou do seu representante legal, procederd a regularizar ortograficamente os
apelidos cando a forma inscrita no Rexistro non se adecue d gramdtica e fonética da lin-
gua espaiola correspondenter Atopamos neste caso o suposto cofiecido como «gale-
guizacién dos apelidos». Ao igual que se dixo do nome, é o encargado de oficio quen
procede a buscar o equivalente na forma galega en colaboracién co ILG e a RAG (vid.
infra; procedemento). Non obstante puidera ser que a opinién sobre a traducién non
sexa a mesma para o interesado e o encargdo, ou simplemente que a este non lle
conste; daquela o art. 198 RRC dinos que «cando non for un feito notorio deberd
acreditarse polos medios oportunos que o apelido pertence a unha lingua verndcula
e a sta graffa exacta neste idioma», co que ¢ vélido o dito antes sobre o nome.

Pero este non ¢ o tinico suposto en que se poden facer modificaciéns nos apeli-
dos. As decontado refirense a cambio, non 4 mera regularizacién:

12 Asf o art. 57 LRC di que o Ministerio de Xustiza pode autorizar cambios nos ape-
lidos, con expediente previo, cos seguintes requisitos:
— Que o apelido constitda unha sizuacién de feito non creada polo interesado.
— Que o apelido que se pretende pertenza lexitimante ao peticionario.
— Que provesia da lifia correspondente do apelido que se tenta substituir.

Malia estas limitacidns, os artigos seguintes reldxanas nos seguintes supostos.
Sen que concorra o primeiro requisito pédese modificar se (Art. 58 LRC e 208
RRC):
— E un apelido indecoroso.
— Pode ocasionar graves inconvenientes ao interesado.
— E para evita-la perda dun apelido espafiol.

Ainda faltando algtin destes supostos, excepcionalmente poderd accederse ao
cambio por Decreto a proposta do Ministerio de Xustiza, coa audiencia previa do
Consello de Estado (Art. 208 i fine).

Chamo a atencién sobre este dltimo suposto (evita-la perda dun apelido espa-
fiol), que abonda para podermos modifica-los nosos apelidos, por un calquera dos
nosos antergos sempre da lifia do sustituido, algo que sen ocasionar graves inconve-
nientes consegue rescatar algins extinguidos e outros polo menos excepcionais e que
supofien a pervivencia da nosa riqueza lingiifstica e cultural como pobo.

220 art. 59 LRC permite mediante o oportuno expediente perante o xuiz de
Primeira Instancia, modificar os apelidos se:

O substituido ¢ expdsito ou andlogos.

O substituido foi imposto con infraccién das normas xuridicas.

— Vifieron usando outro de feiro.

— O nome substituido o fose polo imposto canonicamente se este for o que se usar.
Se for para a traducién de nome estranxeiro ou adecuacién grdfica ao espasiol ou
da fonética de apelidos tamén estranxeiros.

Destaquemos tamén este suposto por ser normalizador ortogréfico do noso
idioma, xa que a mencién «espafol» debe entenderse feita, nunha coherente inter-
pretacién sistematica do precepto, 4s linguas do Estado, non sé ao casteldn.

O art. 209 RRC tamén completa este suposto engadindo que «o Ministerio de
Xustiza pode, en todos estes casos, autorizar directamnete ¢ sen limitacion de prazo o
cambio ou conservacion do nome e apelidos.»

O art. 206 determina o contido da regularizacién e do cambio dos apelidos; asi
di que «os cambios poden consistir en segregacion de palabras, agragacién, transposicion
ou supresion de letras ou acentos, supresion de artigos ou particulas, traducion ou adap-
tacidn grdfica ou fonética ds linguas espafiolas, e en substitucion, anteposicion ou agra-
gacién doutros nomes ou apelidos ou parte de apelidos ou andlogos dentro dos limites
legais»

Procedementos para o cambio de nome e apelidos e sistema de recursos

Con cardcter xeral cando os responsables do/a neno/a acoden ao Rexistro para
efectua-la imposicién de nome, o encargado farao constar segundo esta manifesta-
cién (art. 193 RRC). Non expresindose o nome ou sendo este inadmisible, o encar-
gado requirird 4s persoas mencionadas para que dean nome ao nacido, con apercibi-
mento de que, pasados tres dias sen telo feito, procederase 4 inscricién de nacemen-
to, impdndose o nome polo encargado.

Tédolos procedementos que se detallan son gratuitos.

1. Procedemento para o cambio do nome

O artigo 54 pardgrafo cuarto LRC establece que «a peticidn do interesado ou do
seu representante legal, o encargado do Rexistro substituird o nome propio daquel polo
seu equivalente onomdstico en calquera das linguas espariolas», precepto que se comple-
ta co art. 192 pardgrafo terceiro RRC que di que «se non fose notorio (o equivalente
onomdstico) requirird que se acredite polos medios oportunos esta equivalencia e a gra-
fia correcta do nome solicitado».

En relacién a este extremo cémpre preguntarse cdl son os criterios para proce-
der 4 correccidn por banda do encargado do nome, ¢ a qué debe entenderse por
«notoriedade».

A primeira das cuestidns —criterio do encargado para a traducién- atdpase resol-
ta como consecuencia dun compromiso asinado polos encargados dos Rexistros
Civis con sede en Galicia para seren eles mesmos quen se encarguen de oficio das
xestions sobre as formas correctas en galego de nomes e apelidos, diante dos organis-
mos competentes (Instituto da Lingua Galega e Real Academia Galega). Isto pode
ainda ser completado polo dato de que a RAG decidiu, na sda sesién de 4/7/1992,
que o Diccionario dos Nomes Galegos da Editorial Ir Indo € criterio de autoridade na
materia.

A segunda cuestién —qué ¢ a notoriedade— podemos definila como o cofiece-
mento xeneralizado pola sociedade dun determinado feito, uso ou costume, termos
aos que se adoita referir en Dereito. Esta notoriedade implica que non serd precisa
proba se o encargado ten cofiecemento da equivalencia; caso contrario, deberd de
acreditarse por calquera medio de proba admitido en dereito; o Dicionario antes
referido, calquera documento publico ou privado onde conste o nome, incluidos
textos literarios, ou incluso testemufias persoais do emprego cotidn do mesmo.

Este procedemento realizarase perante o encargado do Rexistro, mediante sim-
ple declaracién, realizada mediante instancia dirixida a0 mesmo, acompafiada dunha
fotocopia do DNI e unha Fe de Vida, que se obtén perante o mesmo encargado, para
as{ modificar a Partida de Nacemento, documento vértice do sistema rexistral.

Contra a denegacién do cambio, ou contra a disconformidade na regularizacién
levada a cabo polo encargado, caben os recursos que logo se detallan.

2. Procedemento para o cambio dos apelidos

Tres son os procedementos a seguir para a regularizacién ou cambio de apelidos
segundo o contido e supostos explicados, que son como seguen:

a) Simple declaracién de vontade.

E o suposto mdis frecuente na préictica. E o referido 4 regularizacién dos
apelidos (galeguizacién). Regulase nos art. 55LRC e 198 RRC, que di que «
inversion de apelidos dos maiores de idade poderd formalizarse mediante simple
declaracion ante o encargado do Rexistro Civil do domicilio e non terd efectos

mentres non se inscriba. O mesmo réxime rexe para a regularizacion ortogrdfica
dos apelidos para adecualos 4 gramdtica e fonética da lingua espafiola correspon-
dente.

Cando non for un feito notorio deberd acreditarse polos medios aoprtunos que o
apelidos pertence a unha lingua verndcula e a sia grafia exacta nese idioma»

b) Expediente perante o xuiz encargado do Rexistro.

Nos casos do art. 59 LRC (Expédsito, contrario 4s normas, ou traducién
de nome estranxeiro ou adecuacién gréfica ao espafiol da fonética de apeli-
dos tamén estranxeiros) deberd seguirse un expediente, que comezard ao igual
que o anterior, mediante instancia perante encargado, diferencidndose na
maior actividade por banda daquel na comprobacién da fidelidade de tradu-
cién e coherencia dos asentos rexistrais.

c) Expediente perante o Ministerio de Xustiza;
O expediente perante o Ministerio de Xustiza procede nos casos do art.
57 (situacién de feito, pertenza lexitima e na mesma lifia) ¢ do 58 LRC (se
no anterior se vai contra o decoro, prexudica ou ¢ para evitar a desaparicién

de apelidos galegos)

Nos casos de expediente hai unha serie de regras comtns (Art. 216-8 RRC)
como son:
— Acreditar a procedencia xenealdxica do apelido e demostrar a concorrencia
dos requisitos polo interesado.

— Alcanza tamén a todos os sometidos 4 patria potestas e os menores maiores de
16 anos deberdn ser ouvidos en todo caso.

3. Recursos contra a denegacién dos actos anteriores

Existe un sistema de recursos contra a denegacién da cualificacién ou inscricién
realizada polo encargado (art. 29 LRC s/expediente; e 355-62 RRC c/expe.), que en
sé administrativa culminan coa resolucién pola Direccién Xeral de Rexistros e
Notariado (DXRN), que nas stias Resolucions marca as pautas de cualificacién dos
encargados do Rexistro. Non obstante, malia as que decontado se relatan, poden ser
modificadas pola via contenciosa, acudindo ao xulgado, ainda que esta tltima via
adoita ser mdis ben escasa.

Praxe e orientaciéns da DXRN nesta materia
Os encargados do Rexistro deben cumplir as ordes que reciben dos seus supe-

riores administrativos, aos que tamén elevan consultas para cofiecer cdl debe se-lo seu
proceder perante supostos de dubida. Tamén os/as cidaddns/4s poden acudir a ela

contra as denegacidns das sdas solicitudes. En consecuencia cémpre termos en conta
algunhas pautas apuntadas pola DXRN:

— Entre os hipocoristicos que non acadaron, a xuizo da DXRN, substantivida-
de atopamos: Pepita (R. 6/5/92), Mabel (R. 5/11/92), Catuxa (R. 30/1/92,
alegando que o0 nome con «substantividade» ¢ o «<nome galego» Catarina) ou
Fuco (R. 19/9/95, polo de Francisco), nin o de Xela (R. 6/2/92, polo de
Marfa de los Angeles).

— Verbo dos nomes que incitan a erro en canto a sexo, entende a DXRN que o
fan Olalla para varén (R. 11/9/01), pero non Trinidad ou Camino.

— Como nomes que prexudican obxectivamente a persoa, ademais de Xudas e
Cain (R. 1/12/90, «<nome extravagante ¢ impropio de persoa, asociado 4 mal-
dade), rexéitanse outros como Mandarina (R. 7/9/01), ou Luba (R. 12/9/01,
xa que en lingua galega é unha prenda de roupa e a solicitude facfase no noso
pais.

— Solicitudes cursadas para inscribir nomes galegos en normativas non oficiais
(denominadas reintegracionistas) foron desestimadas ademais pola DXRN
entendendo que os nomes en cuestidn xa estaban ben escritos, e serfa unha
incorreccién cambialos; tal fixo coa solicitude do nome Victor por Vitor e co
apelido Meirifio por Meirinho (R. 24/1/01)

Como se pode apreciar malia que o criterio adoptado por este organismo con-
corda co sentir social, en ocasiéns a DXRN ¢ completamente allea 4 realidade gale-
ga, o que fai recomendar que nestes supostos se acuda 4 via xudicial para reparar os
despropdsitos que puidese ocasionar.

Fontes de consulta para a seleccién de nomes e regularizacién de apelidos

Como fontes bibliogrificas existen xa hoxe numerosos dicionarios e libros dos
nomes galegos, coma o Diccionario dos Nomes Galegos da Editorial Ir Indo, asi coma
proxectos doutros coma o dicionario de apelidos galegos, no que traballan Navaza,
Boullén e Palacio, que agardemos non tarde moito en ver a luz.

No mundo virtual recomendo, para ver o que di a DXRN, a base de datos da
Editorial xuridica Aranzadi, 4 que se pode acceder de balde na Facultade de Dereito,
e alf seleccionar os nomes que nos interesan e ver se houbo algtin pronunciamento
e saber as dificultades que nos impordn no rexistro para os cambios que solicitemos.

En Internet son ttiles, ademais das pdxinas oficiais dos organismos publicos que
se foron citando, outras a modo de exemplo como a da Universidade de Santiago na
seccién do Servizo de Normalizacién Lingiiistica; A Mesa pola Normalizacién
Lingiifstica, asociacién dedicada a promove-la normalizacién lingiifstica do galego;
ou a da Confederacién Intersindical Galega (CIG) que ten unha seccién dedicada 4
normalizacién. Tamén se pode acudir aos Concellos das principais vilas galegas, xa
que algins deles dispofien, en web ou nos seus servizos municipais, de gabinetes de
normalizacién.

